
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২১৬
পূর্ব্ববঙ্গ গীতিকা





চৌদ্দ পুরুষের অইব নরকেতে বসতি॥

রক্ষা কর দেবতা গো সবার অগতি[১]॥৩৭

ফুল বিল্ব দিলা রাণী দেবের চরণে॥

বর মাগে কমলা রাণী প্রভুর কারণে।৩৮

পূজাসন্ধি[২] কইরা রাণী কোন কাম করিল॥

ভরা কলসী কাঙ্ক্ষে তুইল্যা বাড়ীর মেলা দিল[৩]।৪১

রাজ্যের লোক নাইসে জানে নিশিরাইতে ছান॥

এহি মতে গেল নিশারে, ভালা, হইল বিয়ান[৪]।৪৩

বাড়ীতে আসিয়া রাণী আরে কোন কাম করিল।

পালঙ্কে শুইয়া আসিল পুত্ত্রু ধন কোলে তুইল্যা লইল॥৪৫

শতেক চুমু দিল সে মায় বদন-কমলে।

অঝ্ঝর[৫] নয়ানে কান্দে ছাওয়াল লইয়া কোলে॥৪৭

শুন শুন পুত্ত্রু, আরে, অন্ধের সে লড়ি

আজি হইতে তোমা ধনে যাইবাম ছাড়ি॥৪৯

স্তন্য দুগ্ধ দিলাইন মাওগো মুখেতে তুলিয়া।

আর না দেখবাম চান্দ মুখ নয়ান মেলিয়া॥৫১

কান্দুইন কমলারাণী মুখে নাই সে রা[৬]।

বুকেতে বাজিল মায়ের ছক্তিশেল[৭] ঘা॥৫৩


১-৫৩






(৪)






রাণী








“শুন শুন পরাণের পতি গো পতি আগ[৮] কইযে তোমারে।

আমার বুকের ধন সইপ্যা যাই তোমারে॥২






	↑ রক্ষা...অগতি=সবাইকে অগতি (দুর্গতি) হইতে রক্ষা কর।

	↑ পূজা সন্ধি=পূজা-সন্ধ্যা।

	↑ বাড়ীর মেলা দিল=বাড়ীর দিকে রওনা হইল।

	↑ বিয়ান=প্রভাত

	↑ অঝ্ঝর=অজস্র অশ্রুপূর্ণ।

	↑ রা=শব্দ।

	↑ ছক্তিশেল=শক্তিশেল।

	↑ আগ=হ্যাগো।

